
AR Y CYNNIG I GREU YSGOL POB OED 3 – 19 OED 1,361 LLE NEWYDD TRWY UNO YSGOL GYMRAEG NANT TALWG AC YSGOL GYFUN BRO MORGANNWG TRWY GAU YSGOL GYMRAEG NANT TALWG AC EHANGU YSTOD OEDRAN YSGOL GYFUN BRO MORGANNWG
Ymgynghoriad yng Nghyngor Bro Morgannwg, Y Swyddfeydd Dinesig, Heol Holton, Y Barri CF63 4RU

Mae gan y Cyngor ddyletswydd i adolygu’r nifer a’r mathau o ysgolion yn yr ardal ac i wneud y defnydd gorau o adnoddau i godi safonau mewn ysgolion.

Mae’r ddogfen hon yn esbonio cynnig y Cyngor i greu ysgol gynradd pob oed 1,361 lle newydd trwy uno Ysgol Gymraeg Nant Talwg ac Ysgol Gyfun Bro Morgannwg.  

Mae ein proses ymgynghori yn dilyn canllawiau Llywodraeth Cymru. Mae’n gyfle i ddarganfod mwy am y cynnig ac i’r Cyngor glywed safbwyntiau pawb sydd â buddiant fel y gallant gael eu cymryd i ystyriaeth cyn gwneud penderfyniadau. 


Mae’n rhaid i’r Cyngor ymgynghori ar gynigion trefniadaeth ysgolion cyn penderfynu a ddylid cyhoeddi cynigion ffurfiol mewn hysbysiad statudol. Gofynnir i amrywiaeth o unigolion a grwpiau am eu safbwyntiau ar y cynnig, gan gynnwys:

	Aelodau staff (addysgu ac nad ydynt yn addysgu) yn Ysgol Gymraeg Nant Talwg ac Ysgol Gyfun Bro Morgannwg
	Llywodraethwyr a Rhieni / Gofalwyr plant sy’n mynychu Ysgol Gymraeg Nant Talwg ac Ysgol Gyfun Bro Morgannwg  

	Partneriaeth Plant a Phobl Ifanc a Phartneriaeth Dysgu a Sgiliau Bro Morgannwg
	Partneriaeth Datblygiad y Blynyddoedd Cynnar a Gofal Plant Bro Morgannwg (PDBCGP)

	Partneriaeth Cymunedau yn Gyntaf
	Cynghorwyr Cymuned / Cyngor Tref y Barri

	Cynghorwyr Lleol
	Aelod Cynulliad (AC)/ Aelod Seneddol (AS) / Aelod Cynulliad Rhanbarthol

	Comisiynydd y Gymraeg
	RhAG

	Undeb Cenedlaethol yr Athrawon (NUT)
	Cymdeithas Genedlaethol yr Ysgolfeistri ac Undeb yr Athrawesau (NASUWT)

	Cymdeithas yr Athrawon a’r Darlithwyr (ATL)
	Undeb Cenedlaethol

Athrawon Cymru (UCAC)

	Cymdeithas Genedlaethol y Prifathrawon (NAHT)
	Cymdeithas Broffesiynol yr Athrawon (PAT)

	UNSAIN
	Undeb GMB


	Ysgolion Cynradd ac Uwchradd cyfagos ym Mro Morgannwg


	Undeb y Gweithwyr Cludiant a Chyffredinol (T&G)

	ERW – Addysg trwy Weithio Rhanbarthol
	Cyfarwyddwr Addysg – 

yr holl Awdurdodau cyfagos

	Consortiwm Trafnidiaeth Rhanbarthol
	Gwasanaeth Addysg ar y Cyd 

	Comisiynydd Heddlu a Throseddu Lleol
	Gweinidogion Cymru

	Estyn
	Cyfarwyddwyr Addysg Esgobaethol


	Gwasanaeth Anghenion Dysgu Ychwanegol/Gwella Disgyblion yr ALl
	



Bydd cyfle i ddisgyblion Ysgol Gymraeg Nant Talwg ac Ysgol Gyfun Bro Morgannwg gymryd rhan yn y broses ymgynghori trwy eu cynghorau ysgol yn ystod sesiwn ymgynghori yn yr ysgolion. Bydd y wybodaeth a gesglir o’r ymgynghoriad â’r disgyblion yn rhan o’r adroddiad ymgynghori, a fydd yn cael ei gyflwyno i Gabinet y Cyngor ei ystyried yn dilyn y cyfnod ymgynghori. 


Yn ogystal â’r ddogfen ymgynghori hon, trefnwyd sesiwn galw heibio lle bydd y cynnig yn cael ei esbonio. Darperir hon fel y gallwch ofyn cwestiynau a gwneud sylwadau. Gallwch gynnig eich safbwyntiau yn ysgrifenedig hefyd.

Rhoddir manylion y cyfarfodydd ymgynghori isod:

	Natur yr ymgynghoriad
	Dyddiad/Amser
	Lleoliad

	Sesiwn galw heibio
	22 Hydref 3.30 – 6.00
	Ysgol Gyfun Bro Morgannwg

	Cyfarfod staff
	5 Tachwedd 3.45 – 5.00
	Ysgol Gyfun Bro Morgannwg



Fe’i cynhelir rhwng 24 Medi 2014 a 12 Tachwedd 2014. Mae eich safbwyntiau yn bwysig i ni. Rhowch eich safbwyntiau ar y cynnig i ni trwy:

· Gwblhau a dychwelyd y ffurflen ymateb i’r ymgynghoriad amgaeedig i’r cyfeiriad a roddir ar waelod y ffurflen

· E-bostio eich safbwyntiau i nantbromorgamalg@valeofglamorgan.gov.uk

· Cwblhau’r ffurflen ymateb ar-lein yn www.valeofglamorgan.gov.uk/nanttalwgbromorgannwgamalgamation

Fel arall, gallwch fynegi eich safbwyntiau yn ysgrifenedig i:

Rhadbost RTGU-JGBH-YYJZ

Ymgynghoriad

Gwasanaethau Corfforaethol a Chwsmeriaid

Cyngor Bro Morgannwg

Y Swyddfeydd Dinesig 

Heol Holton

Y BARRI

CF63 4RU

Gallwch gyflwyno eich safbwyntiau o blaid neu yn erbyn y cynnig. Bydd ymatebion yn cael eu hystyried gan y Cabinet cyn iddo benderfynu a ddylai gyhoeddi hysbysiad statudol am y cynigion ai peidio. Ni fydd yr ymatebion a dderbynnir yn ystod y cam hwn yn cael eu trin fel gwrthwynebiadau statudol sy’n rhan o’r cyfnod hysbysiad statudol. Os hoffech wrthwynebu, bydd angen i chi wneud hynny’n ysgrifenedig yn ystod y cyfnod gwrthwynebu statudol a amlinellir yn adran 3 y ddogfen hon, Amserlen y Broses Statudol.

Nodwch fod yn rhaid i’r holl sylwadau a anfonir yn ysgrifenedig neu mewn e-bost gynnwys enw llawn a chyfeiriad post llawn y sawl sy’n gwneud y sylwadau.
12 Tachwedd 2014 yw’r dyddiad cau ar gyfer ymatebion i’r ymgynghoriad hwn, ac yn anffodus ni all y Cyngor ystyried unrhyw ymatebion a dderbynnir ar ôl y dyddiad hwn.

Mae’r Cyngor yn cynnig darparu Ysgol Gymunedol Cyfrwng Cymraeg pob oed 3 – 19 oed 1,361 lle yn y Barri trwy uno Ysgol Gymraeg Nant Talwg ac Ysgol Gyfun Bro Morgannwg.

Byddai’r ysgol unedig yn darparu 30 o leoedd fesul grŵp blwyddyn yn y cyfnod cynradd a 189 o leoedd fesul grŵp blwyddyn yn y cyfnod uwchradd, sef yr un nifer o leoedd a ddarperir ar hyn o bryd yn y ddwy ysgol bresennol. 1,361 fyddai capasiti’r ysgol. Felly, ni fyddai’r ysgol ddim mwy na llai na’r ddwy ysgol bresennol o ran nifer y lleoedd sydd ar gael i ddisgyblion. Byddai’r ysgol unedig hefyd yn cynnwys dosbarth meithrin yn darparu’r un nifer o leoedd ag y darperir yn Ysgol Gymraeg Nant Talwg. Bydd yr holl ddarpariaeth chweched dosbarth bresennol yn parhau yn yr ysgol unedig gyda chwricwlwm llawn ac amrywiol ar gael i ddiwallu anghenion myfyrwyr cyfrwng Cymraeg ym Mro Morgannwg.
Y cynnig yw cau Ysgol Gymraeg Nant Talwg ac ehangu ystod oedran Ysgol Gyfun Bro Morgannwg o fis Medi 2015 fel y bydd yn darparu ar gyfer plant 3 - 19 oed. Bydd safleoedd presennol Ysgol Gymraeg Nant Talwg ac Ysgol Gyfun Bro Morgannwg yn cael eu defnyddio ar gyfer yr ysgol unedig a fydd yn gweithredu ar draws y ddau safle presennol. Byddai pob plentyn ar gofrestrau’r ddwy ysgol yn trosglwyddo i gofrestr yr ysgol pob oed ym mis Medi 2015.
Pennaeth presennol Ysgol Bro Morgannwg, sydd hefyd yn bennaeth ar yr ysgol ffederal, fyddai’n parhau fel pennaeth yr ysgol unedig. Byddai’r Corff Llywodraethu Ffederal presennol yn parhau ond byddai ei aelodaeth yn newid ychydig er mwyn sicrhau cydymffurfiad â rheoliadau llywodraethu ysgolion.
Byddai manylion sut y bydd yr ysgol unedig yn gweithredu, ei pholisïau a gweithdrefnau cyffredin a’i strwythurau staffio yn cael eu datblygu gan gorff llywodraethu a Phennaeth yr ysgol unedig.

Mae’r ddogfen hon yn nodi manylion y cynnig. Os caiff ei gymeradwyo, gallai’r ddwy ysgol droi’n un ysgol ym mis Medi 2015. Mae’n bwysig bod y Cyngor yn clywed eich safbwyntiau cyn penderfynu a ddylid bwrw ymlaen ai peidio.

Ffedereiddiwyd Ysgol Gymraeg Nant Talwg ac Ysgol Gyfun Bro Morgannwg ym mis Medi 2012 dan un corff llywodraethu a Phennaeth. Pennaeth yr ysgol uwchradd yw Pennaeth yr ysgol ffederal ac mae’r athrawes sy’n gyfrifol am yr Ysgol Gynradd yn Bennaeth Cynorthwyol yn y strwythur arweinyddiaeth uwch. 

Mae’r ysgolion wedi eu lleoli’n agos at ei gilydd ar safleoedd nesaf at ei gilydd oddi ar Heol Colcot yn y Barri. Mae lleoedd ar gael i 1,151 o ddisgyblion yn Ysgol Bro Morgannwg, sy’n darparu ar gyfer yr ystod oedran 11 – 19, ac roedd 806 ar y gofrestr ym mis Ionawr 2014. Agorodd Ysgol Gymraeg Nant Talwg, sy’n darparu ar gyfer yr ystod oedran 3 – 11, fel ysgol had ym mis Medi 2011 â chapasiti o 90 o leoedd. Disodlwyd adeiladau’r ysgol gan adeilad ysgol a meithrinfa 210 lle newydd ym mis Medi 2014 ar y safle presennol. 82 oedd y nifer ar y gofrestr (ac eithrio disgyblion meithrin) ym mis Ionawr 2014 a 114 ym mis Medi 2014.
Ysgol mynediad un dosbarth â rhif derbyn o 30 a 52 o leoedd meithrin yw’r ysgol gynradd. Ysgol mynediad chwe dosbarth â rhif derbyn o 189 yw Ysgol Bro Morgannwg. Ni fyddai’r rhifau derbyn yn y cyfnod cynradd a’r cyfnod uwchradd yn newid o ganlyniad i uno.
Disgrifiodd arolygiad diweddaraf Estyn o Ysgol Gyfun Bro Morgannwg yn 2008 hi fel ‘ysgol dda iawn gyda llawer o nodweddion rhagorol’. Nid yw Ysgol Gymraeg Nant Talwg wedi cael ei harolygu eto gan yr agorwyd yr ysgol ym mis Medi 2011. Mae’r ddwy ysgol yng nghategori B ar hyn o bryd ar gyfer her a chefnogaeth gan Gonsortiwm Canol De Cymru sy’n dynodi bod canlyniadau’n gyffredinol dda a bod perfformiad yn cyd-fynd ag ysgolion tebyg. Roedd Ysgol Gyfun Bro Morgannwg yng ngrŵp bandio uchaf Llywodraeth Cymru ar gyfer ysgolion uwchradd yn 2013.
Gwnaeth Cadeirydd Llywodraethwyr a Phennaeth Ysgol Gyfun Bro Morgannwg gais i’r Cyngor i’r ysgolion gael eu huno yn dilyn penderfyniad y Corff Llywodraethu llawn ym mis Tachwedd 2013.


Mae’r ddwy ysgol wedi eu lleoli yn y Barri. Ysgol Gyfun Bro Morgannwg yw’r unig ysgol uwchradd cyfrwng Cymraeg ym Mro Morgannwg ac felly holl ardal Bro Morgannwg yw ei dalgylch. Mae gan Ysgol Gymraeg Nant Talwg ddalgylch sy’n gwasanaethu ardal Colcot a’r cyffiniau yn y Barri.
Sefydlwyd Ysgol Gymraeg Nant Talwg ym mis Medi 2011 gyda chapasiti o 30 gan ddarparu dosbarth derbyn yn unig. Mae nifer y lleoedd yn yr ysgol wedi cynyddu’n gynyddrannol o 30 lle bob blwyddyn ers 2011 i gynnwys grwpiau blwyddyn ychwanegol. Ar hyn o bryd, mae gan yr ysgol ddosbarth meithrin sy’n cynnig 52 o leoedd, dosbarth derbyn a grwpiau blwyddyn 1 i 3 sy’n cynnig 120 o leoedd. Bydd yr ysgol yn cyrraedd ei chapasiti llawn o 210 o leoedd erbyn mis Medi 2017 pan fydd yr holl grwpiau blwyddyn o’r dosbarth derbyn hyd at flwyddyn 6 yn llawn. Mae gan Ysgol Gymraeg Nant Talwg ystod oedran o 3-11 â rhif derbyn o 30; mae gan Ysgol Gyfun Bro Morgannwg ystod oedran 11 – 19 â 1,151 o leoedd ar gael a rhif derbyn o 189.
	GWYBODAETH GYFFREDINOL AM YR YSGOLION


	Ysgol
	Math o ysgol
	Categori iaith
	Nifer Derbyn ym mis Ion
 2014 CYBLD *
	Capasiti’r ysgol ym mis Ion 2014 CYBLD *
	Nifer ar y gofrestr ym mis Ion 2014
CYBLD *


	Oedrannau

	Lleoedd meithrin rhan-amser

	
	
	
	
	
	
	
	

	Ysgol Gymraeg Nant Talwg
	Ysgol Gynradd Gymunedol
	Cyfrwng Cymraeg
	30
	90**
	82
	3 - 11
	52

	Ysgol Gyfun Bro Morgannwg
	Ysgol Uwchradd Gymunedol
	Cyfrwng Cymraeg
	189
	1,151
	806
	11 - 19
	Amherthnasol


	GWYBODAETH AM NIFEROEDD AR GOFRESTRAU’R YSGOLION


	Ysgol
	Capasiti’r ysgol ym mis Ionawr
2014 CYBLD *
	Nifer ar y gofrestr ym mis Ion 2014
CYBLD *


	Nifer ar y gofrestr ym mis Ion 2013
CYBLD *
	Nifer ar y gofrestr ym mis Ion 2012
CYBLD *
	Nifer ar y gofrestr ym mis Ion 2011
CYBLD *
	Nifer ar y gofrestr ym mis Ion 2010
CYBLD *

	
	
	
	
	
	
	

	Ysgol Gymraeg Nant Talwg
	90**
	82
	55
	18
	0
	0

	Ysgol Gyfun Bro Morgannwg
	1,151
	806
	813
	832
	856
	848


*    Cyfrifiad Ysgolion Blynyddol ar Lefel Disgyblion (CYBLD) ac eithrio’r meithrin
**   Sefydlwyd Ysgol Nant Talwg ym mis Medi 2011. 90 oedd Capasiti’r Ysgol yn CYBLD 2014 (grwpiau blwyddyn y dosbarth derbyn i flwyddyn 2 yn weithredol) yn cynyddu’n gynyddrannol i 210 o leoedd erbyn CYBLD 2018 (grwpiau blwyddyn y dosbarth derbyn i flwyddyn 6 yn weithredol)

	GWYBODAETH AM YR YSGOL UNEDIG


	Ysgol
	Math o ysgol
	Categori iaith
	Nifer Derbyn 
ym mis
Ion 2016 CYBLD *
	Capasiti’r ysgol ym mis Ionawr
 2016 CYBLD *
	Amcanestyniad o’r nifer ar y gofrestr ym mis Ion
 2016
CYBLD *


	Oedrannau

	Lleoedd meithrin rhan-amser


	Ysgol Unedig
	Ysgol Gymunedol Pob oed
3 – 19
	Cyfrwng Cymraeg
	      30**

189***
	  150**

1,151***


	   147**

891***


	3 - 19
	52


*    Cyfrifiad Ysgolion Blynyddol ar Lefel Disgyblion (CYBLD) ac eithrio’r meithrin
**   Cyfnod cynradd. Sefydlwyd Ysgol Nant Talwg ym mis Medi 2011. 150 fydd Capasiti’r Ysgol yn CYBLD 2016 (grwpiau blwyddyn y dosbarth derbyn i flwyddyn 4 yn weithredol) yn cynyddu’n gynyddrannol i 210 o leoedd erbyn CYBLD 2018 (grwpiau blwyddyn y dosbarth derbyn i flwyddyn 6 yn weithredol)
*** Cyfnod uwchradd
	        GWYBODAETH AMCANESTYNIAD O NIFER Y DISGYBLION YN YR YSGOL


	Ysgol
	Capasiti’r ysgol 

	Nifer gyfredol ar y gofrestr ym mis Ion

 2014
CYBLD *


	Nifer amcanestynedig ar y gofrestr ym mis Ion

 2015
CYBLD *
	Nifer amcanestynedig ar y gofrestr ym mis Ion 2016
CYBLD *
	Nifer amcanestynedig ar y gofrestr ym mis Ion 2017
CYBLD *
	Nifer amcanestynedig ar y gofrestr ym mis Ion 2018
CYBLD *
	Nifer amcanestynedig ar y gofrestr ym mis Ion 2019
CYBLD *

	Ysgol Gymraeg Nant Talwg
	210**
	82
	112
	147
	183
	210
	210

	Ysgol Gyfun Bro Morgannwg
	1151
	806
	831
	891
	910
	978
	1042

	Ysgol Unedig
	1361
	0
	0
	1,038
	1,093
	1,188
	1,252


*
Cyfrifiad Ysgolion Blynyddol ar Lefel Disgyblion (CYBLD) ac eithrio’r meithrin

**   Sefydlwyd Ysgol Nant Talwg ym mis Medi 2011. 90 oedd Capasiti’r Ysgol yn CYBLD 2014 (grwpiau blwyddyn y dosbarth derbyn i flwyddyn 2 yn weithredol) yn cynyddu’n gynyddrannol i 210 o leoedd erbyn CYBLD 2018 (grwpiau blwyddyn y dosbarth derbyn i flwyddyn 6 yn weithredol)  


OPSIYNAU A YSTYRIWYD

Ystyriwyd yr opsiynau canlynol. 

Y sefyllfa bresennol – cadw’r ysgolion ar eu ffurf bresennol
Nid yw parhau â’r sefyllfa bresennol yn cynnig y manteision sy’n gysylltiedig ag uno’r ysgolion. Er bod yr ysgolion wedi eu ffedereiddio dan un pennaeth a Chorff Llywodraethu, maent yn parhau i fod yn ddau wahanol endid sy’n arwain at brosesau diangen ac ailadroddus. Mae enghreifftiau’n cynnwys:
· Mae gan yr ysgolion gyllidebau ar wahân ac nid yw hynny’n cefnogi’r broses o rannu adnoddau ar draws yr ysgolion mor effeithiol a fyddai’n wir gydag un gyllideb ac mae hefyd yn golygu cynnal prosesau rheoli ariannol a chyfrifo ar wahân gan yr ysgolion yn ogystal â’r Cyngor.
· Mae’n ofynnol i’r ddwy ysgol gyflwyno cyfrifiad disgyblion a dychweliadau data eraill ar wahân. 

· Proses dderbyniadau ddiangen i’r ysgol uwchradd o’r ysgol gynradd.

· Trefnau atebolrwydd ac arolygu ar wahân.

· Diffyg eglurder o ran llinellau cyfathrebu o asiantaethau allanol gan gynnwys yr Awdurdod Lleol.

· Ymweliadau ailadroddus gan Gynghorwyr Her Consortiwm Canol De Cymru.
Byddai uno’r ddwy ysgol yn cynnig fframwaith mwy effeithiol i gefnogi’r ysgol newydd i adeiladu ar y sylfeini cryf a sefydlwyd eisoes drwy’r Ffederasiwn.

Ceir nifer o fanteision sy’n gysylltiedig â newid o gyfnodau ar wahân i ysgol pob oed.
Byddai model ysgol pob oed yn golygu y gellid llunio un set o bolisïau, rhannu aelodau staff ac ethos a rennir y byddai’r disgyblion cynradd yn gyfarwydd ag ef wrth symud i’r cyfnod uwchradd. Mae’n cynnig cyfleoedd datblygiad proffesiynol parhaus i aelodau staff trwy eu galluogi i ennill profiad o’r cyfnodau cynradd ac uwchradd gan wella eu hopsiynau gyrfaol. Mae’r model yn ei gwneud yn haws i rieni ymgysylltu â’r ysgol yn enwedig pan fydd ganddynt blant yn y ddau gyfnod, gan y byddai angen iddynt ymgyfarwyddo ag un set o bolisïau ac un set o ohebiaethau yn unig. 

Byddai uno yn galluogi i gryfderau sy’n bresennol yn yr ysgolion ar wahân cyfredol gael eu cyfuno a chyfrannu at ddarpariaeth o ansawdd uchel mewn un ysgol. Byddai’r cynnig i uno’r ddwy ysgol yn sicrhau’r manteision mwyaf posibl o ddarpariaeth barhaus o’r fath ac yn cynnig mwy o botensial ar gyfer gwella lefelau cyflawniad pob disgybl.
Ystyriwyd dwy wahanol ffordd o uno.
Cau’r ddwy ysgol ac agor ysgol newydd.
Byddai’r cynnig hwn yn golygu cau’r ddwy ysgol a sefydlu ysgol pob oed 3 – 19 oed newydd. Byddai angen sefydlu corff llywodraethu ar gyfer yr ysgol newydd a fyddai’n penderfynu ar y strwythur staffio ar gyfer yr ysgol newydd, gan gynnwys penodi Pennaeth.

Ni fyddai’r opsiwn hwn yn darparu parhad o ran arweinyddiaeth ac felly byddai perygl o fethu â chadw arbenigedd digonol. Byddai’r opsiwn hwn hefyd yn arwain at fwy o amharu ar yr ysgolion, y plant a’r rhieni. 
Cau un o’r ysgolion a newid ystod oedran y llall.

Bydda’r opsiwn hwn yn golygu cau Ysgol Gymraeg Nant Talwg a newid ystod oedran Ysgol Gyfun Bro Morgannwg i dderbyn plant o 3 i 19 oed. Pennaeth presennol Ysgol Bro Morgannwg, sydd hefyd yn bennaeth ar yr ysgol ffederal, fyddai Pennaeth yr ysgol unedig a byddai’r Corff Llywodraethu Ffederal presennol yn parhau er y byddai angen newid nifer ei aelodau o 23 i 21 er mwyn sicrhau cydymffurfiad â Rheoliadau Llywodraethu Ysgolion a Gynhelir (Cymru) 2005 i adlewyrchu nad yw’n ffederasiwn mwyach.
Byddai’r opsiwn hwn yn darparu mwy o barhad o ran arweinyddiaeth a byddai gofal yn cael ei gymryd yn y broses ymgynghori ac uno i sicrhau y cydnabyddir ethos a thraddodiadau’r ddwy ysgol yn llawn o fewn yr ysgol newydd.

Opsiwn a ffefrir
Ar 14 Gorffennaf 2014, penderfynodd Cabinet y Cyngor ymgynghori ar y cynnig i uno Ysgol Gymraeg Nant Talwg ac Ysgol Gyfun Bro Morgannwg trwy gau Ysgol Gymraeg Nant Talwg ac ehangu ystod oedran Ysgol Gyfun Bro Morgannwg i dderbyn plant o 3 i 19 oed. 

Bydd yr opsiwn a ffefrir hwn yn cynnig parhad o ran arweinyddiaeth ar gyfer yr ysgol unedig gan Bennaeth y dyfarnwyd bod perfformiad ei ysgol yn
dda iawn gyda nodweddion rhagorol gan Estyn. Mae sefydlu ysgol pob oed yn cynnig model darparu mwy effeithlon a chynaliadwy.

CYLLID
Nid oes unrhyw ofynion cyllid cyfalaf ar gyfer yr uno arfaethedig. Bydd cyllid ar gyfer y cyfnodau cynradd ac uwchradd yn cael ei gynhyrchu gan ddefnyddio’r fformiwla ariannu ysgolion. Mae hyn yn golygu y bydd yr ysgol unedig newydd yn derbyn yr un faint o gyllid â’r Ffederasiwn cyfredol. 

ADEILADAU A LLEOLIAD YR YSGOL
Bydd safleoedd ac adeiladau ysgol presennol Ysgol Gymraeg Nant Talwg ac Ysgol Gyfun Bro Morgannwg yn cael eu defnyddio ar gyfer yr ysgol unedig a fydd yn gweithredu ar y ddau safle presennol.
Darparwyd adeilad ysgol a meithrinfa 210 lle newydd i Ysgol Gymraeg Nant Talwg ym mis Medi 2014 ar ei safle presennol. Mae’r adeilad yn darparu amgylchedd dysgu gwell sy’n cynnig cyfleusterau addysgol modern o ansawdd uchel sy’n addas ar gyfer yr 21ain ganrif. Ystyrir bod ansawdd yr adeiladau yn Ysgol Gyfun Bro Morgannwg yn dda.

Ni fydd lleoliad ac ansawdd adeiladau ysgol yr ysgol unedig yn newid o ganlyniad i’r cynnig. 

Mae’r cynnig yn annhebygol o effeithio ar ysgolion eraill yn yr ardal leol a ledled y Fro. Mae’r uno yn darparu ar gyfer plant sydd eisoes wedi eu cofrestru yn yr ysgolion presennol a fyddai’n trosglwyddo’n naturiol i’r ysgol unedig pan fydd yn agor. Nid yw trefniadau pontio ar gyfer plant sy’n mynychu ysgolion cynradd cyfrwng Cymraeg sy’n symud i’r cyfnod addysg uwchradd yn cael eu heffeithio gan yr uno arfaethedig. Mae’r ysgolion cynradd cyfrwng Cymraeg sy’n gwasanaethu’r Fro ar hyn o bryd, sef Ysgol Dewi Sant, Ysgol Gwaun y Nant, Ysgol Iolo Morganwg, Ysgol Gymraeg Nant Talwg, Ysgol Gymraeg Pen y Garth, Ysgol Sant Baruc ac Ysgol Sant Curig, yn ymwybodol o’r cynnig ac nid ydynt wedi mynegi unrhyw bryderon am yr uno arfaethedig.
Nid yw cyfanswm y lleoedd meithrin a chynradd sydd ar gael yn ardal y Barri a nifer y lleoedd ysgol uwchradd sy’n gwasanaethu ardal Bro Morgannwg yn cael eu heffeithio gan y cynnig. Byddai nifer y lleoedd ysgol yn yr ysgol unedig yr un faint â’r lleoedd sydd ar gael yn Ysgol Gymraeg Nant Talwg ac Ysgol Gyfun Bro Morgannwg. Mae gan Ysgol Gymraeg Nant Talwg rif derbyn o 30 a chapasiti o 210. Mae gan Ysgol Gyfun Bro Morgannwg rif derbyn o 189 a chapasiti cyfredol o 1151. Nid yw capasiti a rhifau derbyn yr ysgol yn newid o ganlyniad i’r cynnig hwn yn gyffredinol.

Nid yw cyfanswm y lleoedd meithrin, cynradd ac uwchradd sydd ar gael i ddisgyblion yn ardal y Barri a Bro Morgannwg yn newid o ganlyniad i’r cynnig hwn; bydd dewis rhieni o ysgol gymunedol yn cael ei reoli trwy broses derbyniadau ysgol y Cyngor fel y mae ar hyn o bryd. Ni fyddai unrhyw newid i unrhyw ddalgylchoedd o ganlyniad i’r cynnig hwn; byddai dalgylch yr ysgol unedig yn union yr un fath â dalgylchoedd presennol Ysgol Gymraeg Nant Talwg ac Ysgol Gyfun Bro Morgannwg ar gyfer y cyfnodau cynradd ac uwchradd.

Ceir digon o leoedd ysgol yn yr ardal i fodloni galw rhieni, a bydd y sefyllfa’n aros yr un fath o ganlyniad i’r cynnig hwn.


Y Cyngor yw’r Awdurdod Derbyn ar gyfer ysgolion cymunedol. Ni fydd trefniadau derbyn ar gyfer yr ysgol unedig yn newid o ganlyniad i’r cynnig hwn. Bydd yr holl ddisgyblion yn y ddwy ysgol yn cael lle yn yr ysgol unedig. Mae gan y ddwy ysgol wahanol ddalgylchoedd ar gyfer y cyfnodau cynradd ac uwchradd a byddai dalgylch yr ysgol unedig yr un fath â dalgylchoedd presennol Ysgol Gymraeg Nant Talwg ar gyfer y cyfnod cynradd ac Ysgol Gyfun Bro Morgannwg ar gyfer y cyfnod uwchradd.
Byddai disgyblion cynradd yn symud o flwyddyn 6 i flwyddyn 7 heb fod angen gwneud cais am le ysgol uwchradd. Byddai unrhyw riant a oedd yn dymuno i’w blentyn fynychu ysgol uwchradd arall yn hytrach nag Ysgol Gyfun Bro Morgannwg yn gwneud cais yn y ffordd arferol. Byddai 159 o leoedd ychwanegol ym mlwyddyn 7 yn cael eu neilltuo i ddisgyblion sy’n mynychu ysgolion eraill yn unol â pholisïau cyfredol.

Mae Trefniadau Teithio Dysgwyr Cymru Gyfan yn darparu cymhwysedd ar gyfer cludiant i’r ysgol os bydd disgyblion yn byw y tu hwnt i bellter cerdded i ffwrdd o’u hysgol ddalgylch agosaf neu neilltuedig. Diffinnir pellter cerdded fel dwy filltir ar gyfer oedran cynradd a tair milltir ar gyfer oedran uwchradd, fel y’i mesurir gan y llwybr agosaf sydd ar gael. Ni fydd unrhyw beth yn y cynnig hwn yn newid trefniadau, cymhwysedd na hygyrchedd cludiant i’r ysgol.

Ni ddarperir cludiant i’r ysgol i blant sy’n mynychu Ysgol Gymraeg Nant Talwg ar hyn o bryd ond fe’i darperir ar gyfer disgyblion sy’n mynychu Ysgol Gyfun Bro Morgannwg gan ei bod yn gwasanaethu ardal Bro Morgannwg; bydd y sefyllfa hon yn parhau ar gyfer yr ysgol unedig. Nid oes unrhyw effaith o ganlyniad i’r cynnig ar deithiau disgyblion a’r llwybrau cerdded sydd ar gael i’r ysgol gan y bydd yr ysgol unedig yn gweithredu ar safleoedd y ddwy ysgol bresennol. Bydd llwybrau cerdded yn aros yr un fath.

Bydd y Cyngor yn cefnogi llywodraethwyr ac aelodau staff y ddwy ysgol gyda’r broses uno, mewn ymgynghoriad â chynrychiolwyr undebau llafur. Bydd gan yr ysgolion dan sylw fynediad at Bolisïau a Gweithdrefnau Adnoddau Dynol y Fro, fel y Polisi Dileu Swydd a’r protocolau Uno Ysgolion (a allai gael eu diwygio mewn ymgynghoriad ag undebau). Bydd yr Adran Adnoddau Dynol yn gweithio’n agos gyda Llywodraethwyr i sicrhau y ceir cyfathrebu rheolaidd ac eglur. Gan fod yr ysgolion hyn wedi eu ffedereiddio ar hyn o bryd, y disgwyliad yw na fydd unrhyw newidiadau i’r gofynion staffio presennol yn yr ysgol unedig, ac eithrio y bydd holl aelodau’r staff yn atebol i’r Corff Llywodraethu newydd ar yr adeg briodol a bydd ganddynt gontract gyda’r ysgol unedig.

Caiff ysgolion eu harolygu yn rhan o raglen genedlaethol o arolygiadau. Diben arolygiad yw nodi nodweddion da a diffygion mewn ysgolion fel y gallant wella ansawdd yr addysg a gynigir a chodi’r safonau a gyrhaeddir gan eu disgyblion (Estyn).

Roedd 7 cwestiwn allweddol yn arolygiadau Estyn a gynhaliwyd cyn 2010, pob un â’r graddau canlynol y gellid eu dyfarnu: 

Gradd 1 – Da gyda nodweddion rhagorol 

Gradd 2 – Nodweddion da a dim diffygion pwysig 

Gradd 3 – Nodweddion da’n gorbwyso diffygion

Gradd 4 – Rhai nodweddion da, ond diffygion mewn meysydd pwysig 

Gradd 5 – Llawer o ddiffygion pwysig
Cyflwynwyd fframwaith arolygu cyffredin newydd yn 2010 a nod arolygwyr yn ystod pob arolygiad yw ateb tri chwestiwn allweddol: 

Cwestiwn Allweddol 1: Pa mor dda yw’r deilliannau? 
Cwestiwn Allweddol 2: Pa mor dda yw’r ddarpariaeth? 
Cwestiwn Allweddol 3: Pa mor dda yw’r arweinyddiaeth a’r rheolaeth? 
Mae’r arolygwyr hefyd yn darparu dyfarniad cyffredinol ar berfformiad cyfredol yr ysgol ac ar ei rhagolygon ar gyfer gwella. 

Mae’r arolygwyr yn defnyddio graddfa pedwar pwynt yn y gwerthusiadau hyn:
	Barn
	Yr hyn mae’r farn yn ei olygu

	Rhagorol
	Llawer o gryfderau, gan gynnwys

enghreifftiau arwyddocaol o arfer sy’n arwain y sector

	Da
	Llawer o gryfderau a dim meysydd pwysig sydd angen eu gwella’n sylweddol

	Digonol
	Mae cryfderau’n gorbwyso’r meysydd i’w gwella

	Anfoddhaol
	Mae’r meysydd pwysig i’w gwella yn

gorbwyso’r cryfderau


Aseswyd Ysgol Gyfun Bro Morgannwg gan Estyn yn 2008 dan y fframwaith blaenorol ond nid yw Ysgol Gymraeg Nant Talwg wedi bod yn destun arolygiad eto gan iddi agor yn 2011, a bydd yn cael ei dyfarnu dan y fframwaith arolygu newydd.
AROLYGIAD ESTYN YSGOL GYFUN BRO MORGANNWG TACHWEDD 2008
	CRYNODEB


11. 
Mae Ysgol Gyfun Bro Morgannwg yn ysgol dda iawn gyda llawer o nodweddion rhagorol. Mae'r ysgol wedi ymateb yn dda iawn ar y cyfan i'r materion allweddol a nodwyd yn adroddiad arolygiad 2002. Mae'r tîm arolygu yn cytuno gyda phob un o'r arfarniadau a wnaed gan yr ysgol yn ei hadroddiad hunan arfarnu. 

Tabl y graddau a ddyfarnwyd
	Cwestiwn Allweddol
	Inspection grade 


	1 Pa mor dda y mae dysgwyr yn cyflawni? 
	Gradd 2

	2. Pa mor effeithiol yw’r addysgu, yr hyfforddi a’r asesu? 
	Gradd 1

	3 Pa mor dda y mae profiadau dysgu yn cwrdd ag anghenion a diddordebau dysgwyr a’r gymuned ehangach? 
	Gradd 1

	4 Pa mor dda yw’r gofal, y cyfarwyddyd a’r gefnogaeth i ddysgwyr? 
	Gradd 1

	5 Pa mor effeithiol yw arweinyddiaeth a rheolaeth strategol? 
	Gradd 1

	6 Pa mor dda y mae arweinwyr a rheolwyr yn arfarnu ac yn gwella ansawdd a safonau? 
	Gradd 1

	7 Pa mor effeithlon y mae’r arweinwyr a rheolwyr wrth ddefnyddio adnoddau? 
	Gradd 1


Bydd uno yn arwain at nifer o fanteision a fydd yn cefnogi’r gwaith o gynnal y safonau da a gyrhaeddwyd eisoes gan yr ysgolion a bydd yn cynnig llwyfan cadarn ar gyfer gwelliannau pellach.

Mae rhagor o wybodaeth am adroddiadau arolygu Estyn ar yr ysgolion ar y tudalennau gwe canlynol:

Dolen i arolygiad diweddaraf Estyn ar gyfer Ysgol Gyfun Bro Morgannwg 
http://www.estyn.gov.uk/cymraeg/darparwr/6734066 

Ystyrir bod yr uno arfaethedig yn cynnig y manteision addysgol canlynol:

· Arweinyddiaeth gref gan bennaeth yr Ysgol Ffederal;

· Cysondeb o ran agwedd at bolisïau addysgu a dysgu, cynllunio’r cwricwlwm, rheoli ymddygiad, cyfle cyfartal ac anghenion arbennig;

· Cynllunio a darparu cwricwlwm parhaus a chydlynol yn y cyfnodau cynradd ac uwchradd;

· Rhannu adnoddau cwricwlwm ac osgoi ailadrodd diangen;

· Osgoi proses dderbyniadau ddiangen rhwng yr ysgol gynradd a’r ysgol uwchradd ym mlwyddyn 6 ac unrhyw bryderon y gallai fod gan blant am symud i gyfnod uwchradd;
· Mae monitro cynnydd disgyblion o 3 i 19 mlwydd oed yn galluogi aelodau staff i ddatblygu proffil cynhwysfawr o blant unigol ac adeiladu’n gyson ar eu cyflawniadau;

· Sicrhau parhad a chynnydd yn nysgu’r plant;

· Cyfleoedd mwy cynhwysfawr ar gyfer datblygiad aelodau staff

Mae’r ffederasiwn presennol o’r ddwy ysgol yn elwa o;

· Weledigaeth gyson a gwerthoedd a rennir ar draws yr ysgolion.

· Cymuned ddysgu broffesiynol a rennir.

· Ymgysylltiad cyson â rhieni ar draws y cyfnodau cynradd ac uwchradd.

· Arbenigedd ar draws yr holl ystod oedran.

· Cyfleoedd datblygu proffesiynol i aelodau staff mewn amgylchedd ysgol pob oed.
· Canolbwynt cynyddol ar y cyfnodau pontio allweddol, yn enwedig rhwng Cyfnod Allweddol 2 a’r cyfnod uwchradd, gan sicrhau yr adeiladir ar enillion dysgu o flwyddyn i flwyddyn gyda chyn lleied o amhariad â phosibl wrth i’r plentyn symud drwy’r strwythur(au) dysgu.

Fodd bynnag, cydnabyddir y gallai fod anfanteision neu risgiau posibl y bydd yn rhaid i’r ysgol a’r cyngor eu rheoli er mwyn osgoi unrhyw effaith andwyol:

· Ofn a gwrthwynebiad posibl i newid ymhlith aelodau staff, llywodraethwyr a rhieni.

Yn naturiol, byddai corff llywodraethu a thîm arweinyddiaeth yr ysgol unedig yn gwneud popeth yn eu gallu i liniaru’r risgiau a byddent yn gweithio’n galed i sicrhau’r manteision. Bydd llwyddiant cyfredol y ffederasiwn yn caniatáu’r corff llywodraethu a’r tîm arweinyddiaeth i ymateb o sefyllfa o gryfder yn hyn o beth. Ceir grŵp strategol sy’n cynnwys holl gadeiryddion y pwyllgorau ysgol. Mae’r grŵp hwn yn sicrhau bod y ddwy ysgol yn gweithio’n strategol mewn cytgord agos ac yn derbyn gwybodaeth fonitro gan yr Uwch Dîm Arweinyddiaeth.
Bydd unrhyw risgiau posibl sy’n gysylltiedig â’r cynnig yn cael eu rheoli gan bennaeth a thîm arweinyddiaeth yr ysgol unedig a’r corff llywodraethu. Bydd y pennaeth yn sicrhau bod aelodau staff yn deall eu swyddogaeth yn y broses o uno, yn paratoi’n dda ar gyfer newid ac yn adeiladu ar gryfderau’r ddwy ysgol. Mae aelodau staff y ddwy ysgol eisoes yn hyfforddi gyda’i gilydd ac mae ganddynt weithdrefnau a strwythurau cyffredin. Mae’r ysgolion wedi mabwysiadu gweithdrefn weithredu gyffredin i sicrhau undod o ran pwrpas. Mae Cynghorau Disgyblion y ddwy ysgol yn cyfarfod i rannu safbwyntiau disgyblion a llais disgyblion.

Mae safleoedd yr ysgolion yn gyfagos ac mae’r adeiladau’n agos at ei gilydd. Mae’r ysgolion yn ffederal ac eisoes yn brofiadol o ran rhannu’r gweithrediadau dros ddau safle. Rheolwr adeilad Ysgol Gyfun Bro Morgannwg yw pennaeth y staff gweinyddol yn y ddwy ysgol hefyd, ac mae’n goruchwylio’r gyllideb.

Ceir tîm arweinyddiaeth estynedig sy’n cyfarfod pob pythefnos ac yn cynnwys arweinwyr uwch o’r ddwy ysgol. Mae arweinwyr uwch yn gweithio ar draws y ddau sector ar faterion fel Anghenion Dysgu Ychwanegol, Diogelu ac Addysgu a Dysgu. Mae agosrwydd yr adeiladau’n galluogi arfer da i gael ei rannu a gwaith traws-gyfnod. Y Cynllun Gwella Ysgolion unedig yw canolbwynt y drafodaeth yn y cyfarfodydd hyn.
Ansawdd a Safonau mewn addysg 

Dyfarnodd arolygiad diweddaraf Estyn yn 2008 bod Ysgol Gyfun Bro Morgannwg yn ysgol dda iawn gyda llawer o nodweddion rhagorol. Dyfarnwyd bod addysgu’n rhagorol. Ystyriwyd bod ansawdd y berthynas rhwng athrawon a disgyblion yn eithriadol.  

Gellir adeiladu ar y cryfderau hyn a adroddwyd gan Estyn ar gyfer Bro Morgannwg ar ôl uno i effeithio ar ddysgu pob disgybl. Bydd mwy o gyfle i rannu arbenigedd a datblygiad proffesiynol yn cael effaith ar safonau, a datblygiadau Llythrennedd a Rhifedd yn arbennig.
Canlyniadau

Dyfarnwyd bod y safonau ym Mro Morgannwg ym Mand 1 ar gyfer ysgolion uwchradd yng Nghymru yn 2013. Bydd y cynigion yn cefnogi parhad y safonau hyn a’u datblygiad yng Nghyfnod Allweddol 2. Mae’r safonau cyflawniad yn Ysgol Gymraeg Nant Talwg wedi cael eu canmol gan aseswyr allanol ac, wrth weithio gyda Bro Morgannwg, byddant yn cynorthwyo i sefydlu’r Cyfnod Allweddol 2 newydd.
Mae lles yn gryfder yn y ddwy ysgol. Mae’r disgyblion yn hyderus ac yn allblyg, yn hynod frwdfrydig ac yn ymddwyn yn dda iawn, gan ddangos ystyriaeth o anghenion a safbwyntiau ei gilydd. Mae’r holl aelodau staff yn adnabod y disgyblion yn arbennig o dda ac yn sensitif i’w hanghenion personol. Byddai’r cryfderau hyn yn cael eu gwella drwy’r cyfnodau Cynradd ac Uwchradd, o ran parhad y ddarpariaeth. 

Darpariaeth 

Ystyrir bod y ddarpariaeth yn y ddwy ysgol yn dda gyda nodweddion rhagorol.

Mae gan yr ysgolion gwricwlwm eang a chytbwys, sy’n diwallu anghenion pob disgybl yn llwyddiannus. Mae cynllunio effeithiol o ansawdd da yn darparu nodau ac amcanion eglur ac yn cynnig cyfleoedd da iawn ar gyfer datblygu sgiliau. Ceir defnydd rhagorol o adnoddau’r ysgolion i gefnogi cynllunio ysgol gyfan a fydd yn galluogi parhad a chynnydd pellach i ddatblygu (Estyn a Consortiwm Canol De Cymru).
Mae asesu’n nodwedd gref yn y ddwy ysgol. Ceir systemau effeithiol ar gyfer olrhain cynnydd disgyblion ac mae’r ddwy ysgol yn defnyddio proses asesu electronig ar hyn o bryd sy’n darparu gweithdrefnau cynhwysfawr ac eglur i olrhain a gwerthuso lles, safonau a chynnydd pob disgybl (Estyn a Consortiwm Canol De Cymru). Bydd ysgol unedig yn galluogi gweithdrefnau asesu i gael eu gwella ymhellach ac o fudd i ddisgyblion o bob oed.
Arweinyddiaeth a Rheolaeth 

Mae Pennaeth ac Uwch Dîm Arweinyddiaeth Ysgol Gyfun Bro Morgannwg yn darparu arweinyddiaeth ragorol o fewn yr ysgol. Mae'r holl arweinwyr a staff yn cydweithio er lles y disgyblion (Estyn 2008). Mae'r ysgol wedi datblygu ers ei sefydlu pedair blynedd ar ddeg yn ôl, trwy arweinyddiaeth gref ei phennaeth. Mae'n gweithio mewn cytgord gyda'i uwch arweinwyr a'r corff llywodraethol. Mae'n arwain gyda gweledigaeth, gan roi cyfeiriad strategol eglur ac yn ddylanwadol iawn wrth hyrwyddo gwerthoedd yr ysgol trwy esiampl. Mae ef a'i uwch dîm rheoli yn rymus ac maent wedi symud yr ysgol yn ei blaen. Maent wedi tywys y staff a chymuned yr ysgol gyda nhw (Estyn 2008).
Mae hunanwerthuso wedi ei hen sefydlu, yn effeithiol iawn ac wedi ei ymsefydlu ym mywydau’r ysgolion. Ceir polisi hunanwerthuso ysgol gyfan cynhwysfawr sy’n amlinellu’n eglur swyddogaethau pob aelod o staff yn y broses ac sy’n rhan annatod o waith yr ysgol. Mae hunanwerthuso a chynllunio ar gyfer gwella yn llwyddiannus iawn. Mae’r ddwy ysgol yn defnyddio data yn drwyadl i gynllunio ar gyfer gwelliant (Estyn a Consortiwm Canol De Cymru).
Mae gan y ddwy ysgol bartneriaethau cadarnhaol rhagorol gyda rhieni ac yn gweithio’n effeithiol gydag asiantaethau eraill i gefnogi disgyblion yn dda. 

Gwelir bod y ddwy ysgol yn cynnig gwerth da iawn am arian.
Yr Effaith ar Grwpiau sy’n Agored i Niwed – gan gynnwys plant ag AAA.

Gofal, cefnogaeth a chyfarwyddyd 
Mae gan y ddwy ysgol drefniadau da iawn ar gyfer nodi a monitro disgyblion ag anghenion dysgu ychwanegol. “Mae'r ysgol yn cynllunio a rheoli'r trefniadau gofal yn effeithiol iawn. Mae'r cynhesrwydd, y gofal a'r parch cydrhwng y staff a'r disgyblion yn gryfder” (Arolygiad Estyn Ysgol Gyfun Bro Morgannwg 2008). 

Byddai’r ysgol unedig yn cefnogi parhad a chynnydd y ddarpariaeth.

Mae trefniadau’r ddwy ysgol ar gyfer diogelu disgyblion yn bodloni gofynion ac nid ydynt yn achosi unrhyw bryder. 

Ystyrir bod yr Ysgolion yn gwbl gynhwysol lle caiff disgyblion o wahanol gefndiroedd eu hintegreiddio’n llawn i fywyd yr ysgol ac y caiff amrywiaeth ei amlygu a’i ddathlu yn rheolaidd.
Perfformiad cyfredol wedi ei asesu gan Gonsortiwm Canol De Cymru
Ysgol Gymraeg Nant Talwg
Mae Ysgol Nant Talwg yng nghategori B yn ôl meini prawf cyfredol Consortiwm Canol De Cymru oherwydd;

· Mae bron pob disgybl yn gwneud y cynnydd disgwyliedig neu’n gwneud yn well na’r disgwyl;

· Mae gan yr uwch dîm ddisgwyliadau uchel a chanolbwynt eglur ar godi safonau;

· Ceir defnydd effeithiol o olrhain i fonitro cynnydd disgyblion; a

· Cheir tystiolaeth gadarn ac effeithiol o welliannau ysgol gyfan.
Mae gan y pennaeth a’r pennaeth cynorthwyol ddarlun eglur a chywir o gryfderau’r ysgol a meysydd i’w datblygu a nodir y rhain yn briodol yn yr adroddiad hunanwerthuso.
Ysgol Gyfun Bro Morgannwg

Mae Ysgol Gyfun Bro Morgannwg yng nghategori B yn ôl meini prawf cyfredol Consortiwm Canol De Cymru oherwydd;
· Patrwm o welliant sylweddol yng nghyfnodau allweddol 3 a 4 yn 2013;

· Canolbwynt cryf ar draws yr ysgol ar safonau sy’n cael ei nodweddu gan ddisgwyliadau uchel;

· Yr arweinyddiaeth yn cael effaith gadarnhaol ar wella safonau a darpariaeth;

· Yr arweinyddiaeth yn dangos dealltwriaeth dda iawn o gryfderau a meysydd i’w gwella; a

· Gweithdrefnau hunanwerthuso hynod effeithiol sydd wedi cael eu hymsefydlu ac yn rhan annatod o waith yr ysgol.

Mae gan y pennaeth a’r uwch dîm ddarlun eglur a chywir o gryfderau’r ysgol a meysydd i’w datblygu. Ceir defnydd hynod effeithiol o ddarpariaeth a dadansoddiad data er mwyn gwella safonau a monitro rhaglenni ymyriadau.

Dywed Consortiwm Canol De Cymru yng nghyswllt y ddwy ysgol bod y cydweithredu effeithiol a’r berthynas arbennig sy’n datblygu rhwng Ysgol Gymraeg Nant Talwg ac Ysgol Gyfun Bro Morgannwg yn arwain at rannu arbenigedd yn effeithiol a chysondeb o ran trefniadaeth. 

Bydd uno yn adeiladu ar y berthynas bresennol i alluogi cryfderau sy’n bresennol yn y Ffederasiwn cyfredol i gael eu cyfuno a chyfrannu at ddarpariaeth o ansawdd uchel mewn un ysgol yn gweithredu mewn dau adeilad. Byddai’r cynnig i uno’r ddwy ysgol yn manteisio i’r eithaf ar y buddion yn deillio o ddarpariaeth barhaus o’r fath ac yn cynnig rhagor o botensial ar gyfer gwella lefelau cyflawniad pob disgybl.

Bydd uno Ysgol Gymraeg Nant Talwg ac Ysgol Gyfun Bro Morgannwg yn gwella addysg yn yr ardal heb effeithio’n andwyol ar y gymuned. Byddwn yn ceisio osgoi unrhyw effaith negyddol oherwydd yr uno lle bo hynny’n bosibl. Mae’r ddwy ysgol yn cynnig amrywiaeth o weithgareddau i ddisgyblion y tu allan i oriau’r ysgol, gan gynnwys clwb brecwast yn Ysgol Nant Talwg. 

Ni fydd yr holl gyfleusterau presennol sydd ar gael i blant, y gymuned a rhieni yn cael eu heffeithio gan y cynnig hwn.


Mae galw ymhlith rhieni am addysg cyfrwng Cymraeg wedi bod yn tyfu ar draws Fro Morgannwg gyfan ers 2007. Bu’r cynnydd hwn i alw gryfaf yn y Barri. Nid yw cyfanswm y lleoedd ysgolion meithrin, cynradd ac uwchradd sydd ar gael i ddisgyblion yn y Barri a Bro Morgannwg yn newid o ganlyniad i’r cynnig hwn.
Mae’r ddwy ysgol yn ysgolion cyfrwng Cymraeg. Er na fydd y ddarpariaeth cyfrwng Cymraeg gyffredinol a chategorïau ieithyddol cyfredol yr ysgolion yn newid, mae’r cynnig yn gyfle i wella addysg a chryfhau addysg Gymraeg yn yr ardal. Bydd y cynnig yn cael effaith gadarnhaol ar y Gymraeg yn y Barri.

Er mwyn uno Ysgol Gymraeg Nant Talwg ac Ysgol Gyfun Bro Morgannwg, mae’n rhaid i’r Cyngor ddilyn y broses a nodir yn Neddf Safonau a Threfniadaeth Ysgolion (Cymru) 2013 yn unol â’r Cod Trefniadaeth Ysgolion a gyhoeddwyd gan Lywodraeth Cymru ym mis Gorffennaf 2013.

	Proses Statudol
	Dyddiadau

	Cyflwyno dogfen ymgynghori i bartïon â buddiant ac ymgyngoreion rhagnodedig 
	24 Medi 2014

	Dyddiad cau ar gyfer safbwyntiau ar y cynnig
	12 Tachwedd 2014

	Cyflwyno adroddiad ymgynghori i’r Cabinet a’i gyhoeddi ar wefan y Cyngor
	Rhagfyr 2014

	Cyflwyno hysbysiad statudol pan fydd gwrthwynebiadau ysgrifenedig ffurfiol yn cael eu gwahodd 
	5 Ionawr i 2 Chwefror 2015

	Penderfyniad gan gabinet y Cyngor
	Mawrth 2015

	Cyhoeddi adroddiad gwrthwynebiadau o fewn saith diwrnod i’r penderfyniad ar wefan y cyngor a hysbysu am benderfyniad y cabinet.
	Mawrth 2015

	Hysbysiad am ddiddymu’r Corff Llywodraethu Ffederal presennol
	Ebrill 2015

	Uno’r ysgolion
	Medi 2015


Gallai’r amserlen arfaethedig newid.

Mae’r cyfnod ymgynghori ar y cynnig hwn yn cychwyn ar 24 Medi 2014 ac yn dod i ben ar 12 Tachwedd 2014. Gweler adran 1.4 am ragor o fanylion ar sut i ymateb a mynegi eich barn. 

O fewn 13 wythnos i 12 Tachwedd 2014, bydd adroddiad ymgynghori yn cael ei gyhoeddi ar wefan Cyngor Bro Morgannwg. Bydd copïau caled o’r adroddiad ar gael ar gais hefyd. Bydd yr adroddiad yn crynhoi’r materion a godwyd gan yr ymgyngoreion ac yn darparu ymateb y Cyngor i’r materion hyn. Bydd yr adroddiad hefyd yn cynnwys safbwynt Estyn ar y cynnig.

Bydd y Cabinet yn ystyried yr adroddiad ymgynghori ac yn penderfynu a ddylid bwrw ymlaen â’r cynnig ai peidio.

Os bydd y Cabinet yn penderfynu parhau â’r cynnig, yna mae’n rhaid i Gyngor Bro Morgannwg gyhoeddi hysbysiad statudol.


Bydd yr hysbysiad statudol yn cael ei gyhoeddi ar wefan Cyngor Bro Morgannwg ac yn cael ei arddangos ar neu’n agos at brif fynedfa’r ysgolion sy’n rhan o’r cynnig. Bydd copïau o’r hysbysiad yn cael eu gwneud ar gael i Ysgol Gymraeg Nant Talwg ac Ysgol Gyfun Bro Morgannwg i’w dosbarthu i ddisgyblion, rhieni, gwarcheidwaid ac aelodau staff (efallai y bydd yr ysgol yn dosbarthu’r hysbysiad drwy e-bost hefyd). Bydd yr hysbysiad yn nodi manylion y cynnig ac yn gwahodd unrhyw un sy’n dymuno gwrthwynebu i wneud hynny yn ysgrifenedig o fewn y cyfnod a nodir.


Y Cabinet fydd yn penderfynu ar y cynnig. Gall y Cabinet benderfynu cymeradwyo, gwrthod neu gymeradwyo’r cynnig gydag addasiadau. Wrth wneud hynny, bydd y Cabinet yn cymryd unrhyw wrthwynebiadau statudol iddo eu derbyn i ystyriaeth.

Ar ôl penderfynu ar y cynigion, bydd yr holl bartïon â buddiant yn cael eu hysbysu am y penderfyniad a fydd yn cael ei gyhoeddi’n electronig ar wefan Cyngor Bro Morgannwg.

Pwy fyddai pennaeth yr ysgol pob oed 3-19 oed?
Pennaeth yr Ysgol Ffederal ar adeg yr uno arfaethedig, Dr Dylan Jones, fyddai pennaeth yr ysgol pob oed 3 – 19 oed.

Pwy fyddai llywodraethwyr yr ysgol?

Os bydd yr uno yn digwydd, byddai corff llywodraethu presennol yr Ysgol Ffederal yn cael ei sefydlu fel corff llywodraethu’r ysgol pob oed ond yn cael ei ddiwygio ychydig i gydymffurfio â rheoliadau llywodraethu.
Beth fyddai’r cynnig yn ei olygu i blant sy’n mynychu Ysgol Gymraeg Nant Talwg ac Ysgol Gyfun Bro Morgannwg ar hyn o bryd? A fydd fy mhlentyn yn cael cynnig lle yn yr ysgol unedig?

Bydd yr holl blant sy’n mynychu Ysgol Gymraeg Nant Talwg ac Ysgol Gyfun Bro Morgannwg ar adeg yr uno yn sicr o le yn yr ysgol unedig.

A fydd fy mhlentyn ar aros gyda’r disgyblion yn ei ddosbarth?

Byddai’r plant yn trosglwyddo i’r ysgol unedig gyda’r disgyblion presennol yn eu dosbarth.
A fydd yr ysgol yn gweithredu ar draws y ddau safle ysgol presennol?
Bydd safleoedd presennol Ysgol Gymraeg Nant Talwg ac Ysgol Gyfun Bro Morgannwg yn cael eu defnyddio ar gyfer yr ysgol unedig a fydd yn gweithredu ar draws y ddau safle presennol. 
Beth fydd y dalgylch lleol os bydd y cynnig yn mynd yn ei flaen?

Byddai dalgylch yr ysgol unedig yn y cyfnodau cynradd ac uwchradd yr un fath â dalgylchoedd presennol Ysgol Gymraeg Nant Talwg ac Ysgol Gyfun Bro Morgannwg.
Beth fyddai’r trefniadau derbyn ar gyfer yr ysgol pob oed 3-19 oed?

Cyngor Bro Morgannwg yw awdurdod derbyn yr ysgolion. Ni fyddai trefniadau derbyn i’r ysgol unedig yn newid ar gyfer y cyfnod cynradd o ganlyniad i’r cynnig hwn. Yn y cyfnod uwchradd, byddai disgyblion yn trosglwyddo’n naturiol o flwyddyn 6 i flwyddyn 7 heb wneud cais am le. 
Beth fydd y wisg ysgol? 
Byddai Corff Llywodraethu'r ysgol newydd yn penderfynu ar wisg ar gyfer yr ysgol. 

PROFFORMA YMATEB I’R YMGYNGHORIAD

